
Sebagai memenuhi keperluan untuk ijazah Master Sains 

 

HUBUNGAN FAKTOR INDIVIDU, PERSEKITARAN KERJA, REKA 

BENTUK LATIHAN DAN AKAUNTABILITI DENGAN PEMINDAHAN 

LATIHAN PERGURUAN DALAM KALANGAN GURU SISWAZAH  

Oleh 

HASLINA BINTI ABDUL RAHIM 

OGOS 2014 

Pengerusi: Norhasni binti Zainal Abiddin, Ph.D 

Fakulti: Pengajian Pendidikan 

 

Berdasarkan sorotan litearatur mengenai kajian pemindahan latihan mendapati 

bahawa faktor individu, persekitaran kerja dan reka bentuk latihan dengan 

pemindahan latihan telah banyak dikaji. Walau bagaimanapun akauntabiliti 

merupakan faktor yang masih belum dikaji secara meluas. Sedangkan faktor ini 

merupakan elemen penting yang merujuk kepada sifat kebertanggungjawaban guru 

untuk mengaplikasi apa yang dipelajari dari segi pengetahuan, kemahiran dan sikap 

ke sekolah. Justeru itu, tujuan utama kajian ini dijalankan adalah untuk menentukan 

hubungan faktor individu, persekitaran kerja, reka bentuk latihan dan akauntabiliti 

dengan pemindahan latihan perguruan dalam kalangan guru-guru siswazah sekolah 

rendah di Selangor. Teori dan model kajian ini berasaskan Teori Persamaan Elemen, 

Teori Pemindahan Kognitif, Teori Pembelajaran Dewasa, Teori Akauntabiliti 

(Schlenker, Britt, Pennington, Murphy dan Doherty, 1994) dan Model Pemindahan 

Latihan (Baldwin & Ford, 1988; Holton, 2000). 

Kajian ini merupakan kajian deskriptif korelasi dengan pengumpulan data 

menggunakan kaedah tinjauan. Soal selidik terbahagi kepada enam bahagian iaitu 

maklumat latar belakang responden, pemindahan latihan, faktor individu, 

persekitaran kerja, reka bentuk latihan dan akauntabiliti. Sampel kajian terdiri 

daripada 197 orang guru sekolah rendah yang telah tamat mengikuti Program 

Pensiswazahan Guru daripada lima buah daerah di Selangor yang dipilih secara 

kaedah persampelan rawak berkelompok. Instrumen kajian adalah soal selidik yang 

telah dibina oleh beberapa orang pengkaji. Instrumen tahap pemindahan latihan 

diadaptasi daripada instrumen Thayer dan Teachout (1995), Mohamad (2003) dan 

Sakinah (2003) dengan kebolehpercayaan α = .922 (n = 25). Instrumen Learning 

Training System Inventori oleh Holton, Bates dan Ruona, (2000) dan instrumen yang 

dibina oleh Sakinah (2003) diadaptasi bagi mengukur faktor individu, persekitaran 

kerja dan reka bentuk latihan dengan kebolehpercayaan α = .914, .928 dan .959 (n = 

25). Instrumen untuk mengukur akauntabiliti diadaptasi daripada instrumen The 2010 

FedView Survey dan instrumen yang dibina oleh Hochwarter, Kacmar dan Ferris 

(2003) dengan kebolehpercayaan α = .878, (n = 25). Frekuensi dan peratusan, min 

dan sisihan piawai, ujian Korelasi Pearson dan Ujian Regresi Berganda telah diguna 

pakai untuk menganalisis data-data tersebut. 

ii 

Dapatan deskriptif kajian menunjukkan bahawa tahap pemindahan latihan perguruan 

dalam kalangan guru siswazah sekolah rendah di Selangor adalah tinggi. Ujian 

korelasi mendapati bahawa terdapat hubungan signifikan yang positif masing-masing 

di antara pemindahan latihan guru dan faktor individu, diikuti oleh reka bentuk 

latihan, akauntabiliti dan persekitaran kerja. Berdasarkan ujian Regresi pula, dapatan 

kajian mendapati hanya faktor individu dan reka bentuk latihan mempengaruhi 

pemindahan latihan perguruan. Sehubungan itu, kajian ini mencadangkan supaya 

kedua-dua faktor yang mempengaruhi ini diberi penekanan dalam mereka bentuk 

latihan guru ke arah memastikan tahap pemindahan latihan adalah optimum.

Abstract of thesis presented to the Senate of Universiti Putra Malaysia in 

Fulfilment of the requirement for the Master of Science 

 

RELATIONSHIP OF INDIVIDUAL FACTOR, WORK ENVIRONMENT, 

TRAINING DESIGN AND ACCOUNTABILITY WITH TEACHERS 

TRAINING TRANSFER AMONG GRADUATE TEACHERS 

 

By 

HASLINA BINTI ABDUL RAHIM 

AUGUST 2014 

Chair: Norhasni Zainal Abiddin, Ph.D 

Faculty: Educational Studies 

 

Based on the literature review on training transfer studies found that individual 

factor, work environment and training design with transfer of training was already 

widely studied. However, accountability is a factor that has not been widely studied. 

While this factor is the element that refers to the nature of the accountability of 

teachers to apply what they have learned in terms of knowledge, skills and attitudes 

to school. Therefore, the main purpose of this study was to determine the relationship 

of individual factors, work environment, training design and accountability with 

teachers training transfer among primary school graduate teachers in Selangor. The 

theory and model of this study was based on Theory of Identical Element, Cognitive 

Theory of Transfer, Adult Learning Theory, Accountability Theory (Schlenker, Britt, 

Pennington, Murphy, and Doherty, 1994) and Model of Training Transfer (Baldwin 

& Ford, 1988; Holton, 2000). 

The study is a descriptive correlation study with data collection using a survey. The 

questionnaire was divided into six sections: background information, transfer of 

training, individual factor, work environment, training design and accountability. The 

Sample consisted of 197 primary school teachers whom had completed the Graduate 

Teacher Programme from five districts in Selangor selected at clusters random 

sampling method. The research instrument was a questionnaire that has been 

developed by several researchers. The instrument for training transfer level has been 

adapted from instruments by Thayer and Teachout (1995), Mohamad (2003) and 

Sakinah (2003) with reliability α = .922 (n = 25). The Learning Training System 

Instrument by Holton, Bates and Ruona (2000) and the instruments developed by 

Sakinah (2003) was adapted to measure individual factor, working environment and 

training design with reliabilities α = .914, .928 and .959 (n = 25).  The instruments to 

measure accountability was adapted from The 2010 Fed View Survey instrument and 

instrument developed by Hochwarter, Kacmar and Ferris (2003) with reliability α = 

.878, (n = 25). Frequency and percentages, mean and standard deviation, Pearson 

correlation test and multiple regression were employed to analyze the data. 

Descriptive findings showed that the levels of teachers training transfer among 

graduate teachers in primary schools in Selangor were high. Correlation test shows 

that there was positive significant relationships respectively between teachers 

training transfer and individual factors, followed by the training design, 

accountability and work environment. Based on regression tests, the study found that 

only individual factors and training design influenced the teachers training transfer. 

Thus, this study suggests that these two factors can be emphasized in the design of 

teachers’ training to ensure the level of training transfer is optimal.

1 

BAB 1 

PENDAHULUAN 

Bab ini membincangkan latar belakang kajian, diikuti dengan penyataan masalah 

kajian. Perbincangan ini juga memfokus kepada objektif kajian, kepentingan kajian, 

skop kajian dan batasan kajian. Seterusnya, penerangan tentang definisi istilah dan 

operasional yang dirujuk dalam kajian dimuatkan dan diikuti rumusan di akhiran 

bab. 

1.1 Latar Belakang Kajian 

Setiap organisasi kerajaan mahupun swasta menginginkan pekerja mereka dapat 

memperolehi pengetahuan, kemahiran dan sikap bagi mempertingkatkan prestasi 

kerja. Mereka sanggup memperuntukkan pembelanjaan yang besar untuk menghantar 

pekerja mereka menghadiri latihan, kursus atau program pembangunan. Pendapat  

pengkaji ini dipertegaskan lagi dengan laporan yang dibentangkan oleh Persatuan 

Amerika dalam bahagian Latihan dan Pembangunan Kajian Industri pada tahun 2011 

(Green & McGill, 2011) yang melaporkan bahawa beberapa organisasi di Amerika 

membelanjakan lebih daripada $ 171.5 billion pada tahun 2010 kepada latihan dan 

pembangunan pekerja. Jumlah ini merupakan antara pelaburan modal paling intensif 

yang dilakukan oleh majikan bagi mempertingkatkan prestasi kerja pekerja mereka.  

Pelbagai kaedah yang boleh dilakukan oleh sesebuah organisasi untuk meningkatkan 

prestasi kerja pekerja mereka. Umumnya sesebuah organisasi akan melaksanakan  

sendiri latihan, kursus atau program pembangunan atau mereka akan menghantar 

pekerja mereka ke organisasi lain seperti ke institusi pengajian, pusat latihan 

kemahiran dan sebagainya bagi memperolehi pengetahuan dan kemahiran. Dengan 

ini, organisasi mengharapkan pekerja mereka dapat membantu dalam peningkatan 

prestasi organisasi. Senario yang sama juga berlaku di Kementerian Pendidikan 

Malaysia (KPM). Sehubungan dengan itu Malaysia telah mengalami transformasi 

dalam bidang pendidikan dengan memartabatkan profesion keguruan dalam Pelan 

Induk Pembangunan Pendidikan 2006-2010. Melalui PIPP 2006-2010 telah memberi 

fokus memartabatkan profesion keguruan dengan menambah baik sistem pemilihan 

calon guru, memantapkan latihan perguruan, memantapkan kerjaya guru, menambah 

baik persekitaran kerja dan kebajikan guru dan memantapkan perancangan dan 

pengurusan sumber manusia (KPM, 2006). Ini adalah selaras dengan matlamat 

pembangunan negara ke arah merealisasikan Wawasan 2020. Wawasan 2020 

diwujudkan bertujuan untuk membangunkan Malaysia menjadi sebuah negara yang 

maju sepenuhnya menjelang Tahun 2020 (Mahathir, 1991). Salah satu agenda 

Wawasan 2020 adalah meningkatkan mutu hidup rakyat Malaysia. Justeru itu, KPM 

mengambil peluang tersebut dalam merealisasikan wawasan tersebut dengan 

mempertingkatkan mutu perkhidmatan para guru. 

Untuk mencapai matlamat ini, KPM terus menaik taraf sistem pendidikan dari 

semasa ke semasa bagi meningkatkan kelayakan akademik guru-guru. KPM 

berhasrat bukan sahaja melahirkan guru yang berkualiti, tetapi juga memastikan 

mereka yang berkualiti kekal dalam sistem pendidikan negara dan kekal berkualiti di 

sepanjang tempoh perkhidmatan. Hal ini dipertegaskan lagi melalui PIPP 2006-2010 

yang menegaskan mulai tahun 2005, syarat-syarat pengambilan calon guru 

diperketatkan lagi bagi memastikan KPM mendapat hanya calon guru yang berkualiti 

bagi profesion ini. Selain itu juga usaha untuk melahirkan dan melestarikan guru-

guru berkualiti dalam profesion keguruan ini telah dimantapkan lagi dengan 

menaiktarafkan maktab perguruan kepada Institut Pendidikan Guru (IPG) dan 

meneruskan pelbagai latihan dalam perkhidmatan (LDP).  

Latihan Dalam perkhidmatan merupakan satu usaha dalam mengembangkan 

wawasan guru menghadapi cabaran dalam dunia pendidikan yang semakin kompleks 

(Tilaar, 1999). Sehubungan dengan itu, KPM merangka kursus LDP bagi 

menyediakan latihan kepada guru-guru yang berkhidmat di sekolah rendah dan 

menengah. Program ini bertujuan untuk meningkatkan pengetahuan dan 

profesionalisme di kalangan guru sejajar dengan perkembangan pendidikan global. 

Pelbagai kursus dan program yang ditawarkan termasuk Program Pensiswazahan 

Guru. Program ini merupakan satu program yang diwujudkan bagi guru-guru lepasan 

diploma perguruan untuk melanjutkan pengajian ke peringkat ijazah di institusi 

pengajian tinggi. Menjelang Tahun 2020, melalui PIPP 2006-2010 KPM 

mensasarkan seratus peratus guru siswazah bagi sekolah rendah dan juga sekolah 

menengah (KPM, 2006). Pada masa ini, guru siswazah di sekolah terbahagi kepada 

guru berjawatan pegawai perkhidmatan pendidikan siswazah (PPPS) dan guru 

berjawatan pegawai perkhidmatan pendidikan lepasan diploma (PPPLD) yang telah 

tamat pengajian ijazah. Guru-guru PPPS dilantik daripada kalangan guru yang telah 

memperolehi ijazah sebelum itu (fresh graudate), manakala guru PPPLD merupakan 

guru yang mempunyai Diploma Perguruan sebelum melanjutkan pengajian ke 

peringkat ijazah. 

Sehubungan dengan itu, latihan adalah salah satu amalan yang sistematik sumber 

manusia yang boleh memberi manfaat kepada individu, pasukan, organisasi dan 

komuniti untuk meningkatkan prestasi individu, pasukan dan keberkesanan 

organisasi (Aguinis & Kraiger, 2009). Pembangunan profesional guru (latihan 

perguruan) merupakan salah satu latihan dalam perkhidmatan dan pembangunan para 

guru (McDonald, 2011). Latihan bertujuan untuk mempertingkatkan pengetahuan 

dan kemahiran. Selain itu, latihan dianggap suatu proses yang sistematik bagi 

perubahan guru sebagai pemudahcara dalam sikap, kepercayaan dan amalan yang 

bermatlamat untuk meningkatkan hasil pembelajaran pelajar (Cohran-Smith & 

Lythe, 2001; Villegas-Reimers, 2003). Daripada sorotan literatur pengkaji dapat 

merumuskan bahawa latihan memberikan kemahiran asas yang diperlukan bagi 

melaksanakan satu-satu pekerjaan. Dengan itu, LDP berperanan meningkatkan 

prestasi kerja guru melalui pengetahuan, kemahiran dan ketrampilan dari segi teori 

dan praktikal.  

Menurut Killion (2010), keutamaan pembangunan pembelajaran profesional guru 

yang direka adalah untuk memperbaiki amalan guru bagi meningkatkan pencapaian 

pelajar. Walau bagaimanapun, McDonald (2011) berpendapat bahawa pembangunan 

profesional guru ini masih kekurangan rangka teori integratif dan terdapat keperluan 

untuk menggabungkan dimensi pembangunan profesional guru dengan pemindahan 

latihan. Oleh itu, kajian ini mengkaji pemindahan latihan terhadap latihan perguruan 

iaitu program pensiswazahan guru untuk guru-guru sekolah rendah.  

Bagi melihat keberkesanan hasil latihan, proses pemindahan latihan harus berlaku 

supaya kandungan latihan dapat diaplikasikan ke tempat kerja sebenar. Dalam sistem 

pendidikan juga berlakunya proses pemindahan latihan yang mana pelatihnya 

termasuklah pelajar, guru dan kakitangan institusi pendidikan. Selaras dengan itu, 

proses pemindahan latihan boleh menjadi satu ukuran yang penting kepada usaha-

usaha peningkatan akademik individu kerana proses ini membolehkan seseorang 

yang dilatih bersedia untuk menterjemahkan pengetahuan, kemahiran dan sikap yang 

diperolehi melalui latihan kepada situasi kerja sebenar. Pembangunan pembelajaran 

guru boleh memberi kesan kepada pencapaian pelajar (Robinson & Timperley, 

2007). Walau bagaimanapun, terdapat beberapa masalah dalam pemindahan latihan 

guru. Contohnya, syarat-syarat pemindahan pembelajaran guru untuk memperbaiki 

amalan bilik darjah kurang difahami (Ingvarson, Meiers & Beavis, 2005; Desimone, 

2009). 

Jika disorot kepada kajian lampau, terdapat faktor-faktor yang boleh mempengaruhi 

proses pemindahan latihan dan secara langsung mempengaruhi keupayaan prestasi 

kerja guru. Hal ini dipertegaskan lagi dengan beberapa dapatan kajian yang 

merumuskan pelbagai faktor yang mempunyai hubungan dengan pemindahan latihan 

iaitu faktor individu, persekitaran kerja dan reka bentuk latihan (Baldwin & Ford, 

1988; Yaghi, Goodman, Holton dan Bates, 2008; Jalilah, 2007; Muhammad Awais & 

Sharan Kaur, 2010) dan akauntabiliti (Burke & Saks, 2009; Longnecker, 2004). Oleh 

itu, pihak pentadbir sekolah yang terlibat dalam usaha-usaha penambahbaikan 

sekolah perlu sedar mengenai semua faktor proses pemindahan latihan ini (Holton, 

2005). Selain daripada itu, faktor yang mempengaruhi pemindahan pembelajaran, 

dalam pengaplikasian dan penyelenggaraan pengetahuan baru kepada prestasi kerja 

(Ford & Weissbein, 1997) juga perlu diketahui.  

Polemik tentang  faktor-faktor pemindahan latihan masih perlu dikaji dari semasa ke 

semasa terutamanya dalam akauntabiliti. Pendapat pengkaji ini dipertegaskan lagi 

oleh Burke dan Hutchins (2007) yang menyatakan kajian akauntabiliti dengan 

pemindahan latihan adalah minimum atau kurang dan perlu dikaji untuk menjelaskan 

atau membina penemuan yang kukuh. Manakala Burke dan Saks (2009) 

mencadangkan supaya mengadaptasi Model Tanggungjawab Schlenker bagi 

menyelesaikan masalah pemindahan latihan berkaitan dengan akauntabiliti. Oleh itu, 

huraian di atas menunjukkan kemungkinan faktor individu, persekitaran kerja, reka 

bentuk latihan dan akauntabililti ada mempunyai hubungan dengan proses 

pemindahan pembangunan profesional guru (latihan perguruan) dalam kalangan guru 

siswazah sekolah rendah.  

 

 



© C
OPYRIG

HT U
PM

4 

1.2 Pernyataan Masalah 

Kebanyakan pihak pentadbir di sekolah-sekolah telah mengakui bahawa kualiti guru 

yang dipaparkan melalui amalan bilik darjah yang berkesan, merupakan komponen 

penting dalam pembelajaran pelajar (Robinson & Timperley, 2007; Witziers, Bosker 

& Kruger, 2003). Oleh itu, guru-guru perlu menghadiri latihan pembangunan 

professional untuk memperbaiki amalan guru bagi meningkatkan pencapaian pelajar 

(Killion, 2010). Dalam konteks sistem pendidikan di Malaysia, setiap guru perlu 

menghadiri pelbagai kursus atau latihan bagi mempertingkatkan prestasi kerja 

mereka sekurang-kurangnya tujuh hari setahun (Pekeliling Perkhidmatan Bilangan 6 

Tahun 2005). Selepas tamat latihan, guru juga dibebani tugas-tugas yang baharu 

melalui pelaksanaan pelbagai reformasi dalam sistem pendidikan. Tanpa disedari 

reformasi ini menjadikan peranan dan tanggungjawab para guru menjadi lebih besar, 

mencabar dan kompleks. Kedudukan ini dipertegaskan lagi oleh Tight (2010) yang 

menyatakan bahawa beban kerja guru meningkat dari semasa ke semasa. Manakala 

Noraziah (2001) pula menyatakan bahawa pemergian guru ke tempat kursus tidak 

lebih dari satu pembaziran kerana tidak memberikan faedah kepada mereka mahupun 

sekolah. Ini kerana mereka tidak dapat mengaplikasikan apa yang telah dipelajari ke 

dalam proses pengajaran dan pembelajaran mereka. Malah beliau mendapati guru 

tidak menyebarkan ilmu yang telah diperolehi mereka kepada rakan sekerja 

sepenuhnya di peringkat sekolah.  

Walaupun bilangan kajian tentang menangani pemindahan latihan juga telah 

meningkat sejak Baldwin dan Ford menerbitkan kerangka teori mereka pada tahun 

1988. Namun, masih terdapat kekurangan kajian terutamanya bagaimana 

pemindahan latihan boleh dioptimunkan (Hawley & Barnand, 2005; Holton & 

Baldwin, 2000). Hal ini diperkukuhkan lagi dengan dapatan kajian Burke dan Saks 

(2009) yang mendapati masih terdapat masalah yang sama dalam pemindahan latihan 

yang dianggap berlarutan. Kontroversi ini telah menyebabkan pembaziran 

perbelanjaan berlaku apabila sesuatu latihan yang diberi tidak memindahkan 

pengetahuan, kemahiran dan sikap kepada pekerjaan (Grossman & Salas, 2011) 

seterusnya pemindahan latihan sentiasa menjadi masalah yang serius kepada 

organisasi (Raja Mumtaz, 2011). 

Walaupun para sarjana terdahulu telah mencapai kemajuan yang substantif dalam 

menghubungkan faktor individu (Colquitt, LePine & Noe, 2000), reka bentuk latihan 

(Machin & Fogarty, 2004), peranan persekitaran kerja (Holton et al., 2000; Lim & 

Johnson, 2002) dan akauntabiliti (Longnecker, 2004; Burke & Hutchins, 2007) untuk 

memindahkan hasil latihan, namun masih kurang kajian yang diterokai berkaitan 

hubungan keempat-empat faktor tersebut dengan pemindahan latihan bersama-sama 

terutamanya dalam konteks pendidikan di Malaysia. Selain itu, kajian ini masih 

kurang kajian pemindahan latihan di Negeri Selangor terutama dalam bidang 

perguruan. Banyak kajian pemindahan latihan di Malaysia melibatkan organisasi 

kerajaan dan swasta secara umumnya dan tidak dikhususkan di Negeri Selangor 

(Hamizan, 2012; Balkisnah & Norhasni, 2009; Jalilah, 2007). Kajian pemindahan 

latihan ini telah ada dibuat dalam bidang perguruan (Balkisnah & Norhasni, 2009; 

Noraziah, 2001) tetapi tidak melibatkan kesemua faktor yang berhubung pemindahan 

latihan secara menyeluruh. Sehubungan dengan itu, kajian ini bertujuan untuk 

merapatkan jurang ini dan menguji faktor sedia ada (faktor individu, persekitaran 

kerja dan reka bentuk latihan) berhubung pemindahan latihan serta menghubungkan 

akauntabiliti dengan pemindahan latihan yang masih kurang dikaji dalam konteks 

pendidikan di Malaysia khususnya di Negeri Selangor. 

1.3 Objektif Kajian 

Secara umum kajian ini adalah untuk menentukan tahap pemindahan latihan guru 

dan hubungan faktor-faktor yang mempengaruhi pemindahan latihan dalam kalangan 

guru-guru siswazah sekolah rendah yang mengikuti program pensiswazahan guru di 

Negeri Selangor. Secara khususnya, objektif kajian ini adalah untuk:  

1. Menentukan tahap pemindahan latihan program pensiswazahan guru dalam 

kalangan guru siswazah sekolah rendah. 

2. Menentukan hubungan antara faktor individu dengan pemindahan latihan 

program pensiswazahan guru sekolah rendah. 

3. Menentukan hubungan antara faktor persekitaran kerja dengan pemindahan 

latihan program pensiswazahan guru sekolah rendah. 

4. Menentukan hubungan antara faktor reka bentuk latihan dengan pemindahan 

latihan program pensiswazahan guru sekolah rendah. 

5. Menentukan hubungan antara akauntabiliti dengan pemindahan latihan 

program pensiswazahan guru sekolah rendah. 

6. Menentukan faktor-faktor yang mempengaruhi pemindahan latihan program 

pensiswazahan guru sekolah rendah. 

1.4 Hipotesis Kajian 

Pembentukan hipotesis kajian ini adalah berdasarkan teori-teori yang menyokong 

pemindahan latihan, model-model pemindahan latihan, karya-karya, penemuan hasil 

kajian lepas dan kerangka konseptual yang dirangka dalam kajian ini. Secara 

keseluruhannya, terdapat empat hipotesis yang dibentuk berdasarkan objektif kajian 

yang diperolehi daripada sorotan literatur. 

Hipotesis yang pertama (H1) bagi mencapai objektif kedua kajian. 

H1 Tidak terdapat hubungan yang signifikan antara faktor individu 

dengan pemindahan latihan perguruan dalam kalangan guru siswazah.  

Hipotesis yang kedua (H2) bagi mencapai objektif ketiga kajian. 

H2 Tidak terdapat hubungan signifikan antara persekitaran kerja dengan 

pemindahan latihan perguruan dalam kalangan guru siswazah. 

Hipotesis yang ketiga (H3) bagi mencapai objektif keempat kajian. 

H3 Tidak terdapat hubungan signifikan antara reka bentuk latihan dengan 

pemindahan latihan perguruan dalam kalangan guru siswazah. 

Hipotesis yang keempat (H4) bagi mencapai objektif kelima kajian. 

H4 Tidak terdapat hubungan signifikan antara akauntabiliti dengan 

pemindahan latihan perguruan dalam kalangan guru siswazah. 



© C
OPYRIG

HT U
PM

6 

1.5 Kepentingan Kajian 

Kepentingan utama kajian ini dilaksanakan untuk menentukan tahap dan faktor-

faktor yang mempunyai hubungan dengan pemindahan latihan perguruan dalam 

meningkatkan produktiviti kerja di sekolah agar dapat dimanfaatkan dari sudut 

pembinaan ilmu (body of knowledge), dari  sudut  akademik dan dari  sudut  aplikasi 

dalam sesebuah organisasi khususnya bidang pendidikan. Kepentingan dari sudut 

perkembangan ilmu diperincikan dengan mencadangkan penambahbaikan kepada 

model pemindahan latihan sedia ada serta mencadangkan penambahbaikan kepada 

kurikulum latihan guru sedia ada.  

Secara amnya, kajian ini diharapkan dapat menyumbang kepada pembinaan ilmu 

iaitu memperincikan dan mencadangkan penambahbaikan kepada kajian 

Pembangunan Sumber Manusia dan khususnya kepada kajian pemindahan latihan. 

Dari sudut teoritikal, kajian ini menggunakan Teori Persamaan Elemen, Teori 

Pemindahan Kognitif, Teori Pembelajaran Dewasa, Model Baldwin dan Ford (1988) 

dan Model Holton (2000) untuk menghubungkan faktor individu, persekitaran kerja 

dan reka bentuk latihan dengan pemindahan latihan. Kajian ini juga berasaskan Teori 

Akauntabiliti Schlenker (1994) bagi memasukkan faktor akauntabiliti untuk 

menghubungkan dengan pemindahan latihan. Sehubungan itu, dapatan kajian ini 

boleh menguatkan teori tersebut untuk diaplikasikan dalam kajian-kajian 

pemindahan latihan. Selain daripada itu, kajian ini dapat dijadikan asas kepada 

kajian-kajian seterusnya dalam memahami perkaitan faktor individu, persekitaran 

kerja, reka bentuk latihan dan akauntabiliti dengan pemindahan latihan dan juga 

menjadikan penambahbaikan kepada model pemindahan latihan yang sedia ada. Oleh 

yang demikian, kajian ini diharapkan dapat mengkaji kesahan dan kesesuaian teori-

teori secara empirikal terhadap proses pemindahan latihan berdasarkan konteks dan 

budaya tempatan. 

Jika disorot dari sudut akademik pula, kajian ini memberi panduan kepada guru 

dalam meningkatkan keperluan dalaman dan luaran pada setiap masa agar 

melahirkan mutu kerja yang baik dan dapat memartabatkan profesion keguruan. Di 

samping itu, dapatan ini juga dapat menjadi panduan guru di sekolah untuk 

memastikan amalan pengajaran dan pembelajaran selepas menghadiri latihan 

dilaksanakan secara praktikal agar dapat membantu guru merancang pengajaran dan 

pembelajaran yang lebih inovatif dan kreatif serta sesuai dengan keperluan pelajar. 

Guru juga dapat meneliti peranan mereka supaya dapat menyesuaikan diri dengan 

budaya dan teknologi baru serta perubahan-perubahan yang berlaku bagi 

merealisasikan transformasi pendidikan negara dan dapat meningkatkan kualiti 

modal insan. 

Kajian ini juga membolehkan pengkaji memberi cadangan kepada pihak berkaitan 

untuk penambahbaikan kepada kurikulum latihan guru sedia ada. Dengan ini, pihak 

berkaitan boleh mereka bentuk dan melaksana latihan dalam perkhidmatan yang 

dapat meningkatkan lagi faktor pemindahan latihan dalam kalangan guru. Inilah yang 

mendorong pengkaji mengambil inisiatif untuk mengkaji adakah terdapat hubungan 

di antara faktor individu, persekitaran kerja, reka bentuk latihan dan akauntabiliti 

dengan pemindahan latihan di kalangan guru yang telah mengikuti program 

pensiswazahan guru. 

1.6 Skop Kajian 

Skop kajian ini adalah seperti berikut: 

1. Populasi kajian adalah guru yang berkhidmat di sekolah kebangsaan di lima 

buah daerah Negeri Selangor. 

2. Guru yang dijadikan sampel kajian adalah guru siswazah daripada guru 

berjawatan PPPLD yang telah tamat melanjutkan ijazah melalui Program 

Pensiswazahan Guru. 

3. Latihan perguruan yang dikaji adalah Program Pensiswazahan Guru sekolah 

rendah yang merupakan salah satu kursus LDP bagi perkhidmatan guru 

sekolah. 

1.7 Batasan Kajian 

Batasan kajian adalah seperti berikut: 

1. Dari segi responden, kajian ini adalah bergantung kepada kejujuran dan 

keterbukaan responden terhadap soalan yang dikemukakan dalam borang soal 

selidik.  

2. Konteks kajian ini adalah secara umumnya iaitu latihan program 

pensiswazahan guru dan tidak spesifikkan kepada latihan guru mengikut 

pengkhususan latihan. 

3. Kajian ini melibatkan sekolah kebangsaan sahaja, tidak melibatkan Sekolah 

Jenis Kebangsaan (Tamil atau Cina). 

4. Dapatan kajian boleh digeneralisasikan kepada sekolah kebangsaan di 

Malaysia kerana Program Pensiswazahan Guru ini melibatkan semua sekolah 

di Malaysia. 

1.8 Definisi Istilah dan Operasional 

1.8.1 Pemindahan Latihan 

Pemindahan latihan dalam kajian ini merujuk kepada keupayaan dan kesediaan 

seseorang guru menggunakan segala pengetahuan, kemahiran dan sikap yang 

diperoleh dari program pengajian di universiti ke sekolah untuk mencapai tugas-

tugas yang lebih baik dan menunjukkan peningkatan prestasi, keyakinan dan 

keupayaan diri (Baldwin & Ford, 1988; Laker & Powell, 2011). Instrumen kajian 

bagi mengukur pemindahan latihan ini mengadaptasi instrumen yang dibina oleh 

Mohamad (2003), Thayer dan Teachout (1995) dalam Marina (2012) dan Sakinah 

(2003). 

1.8.2 Faktor Individu 

Faktor individu dalam kajian ini merujuk kepada ciri-ciri yang terdapat pada 

seseorang guru iaitu keupayaan diri, motivasi untuk memindah, keyakinan diri dan 

ekspektasi kerja guru (Baldwin & Ford, 1988; Holton, 1996; 2005; Burke & 

Hutchins, 2007). Instrumen yang digunakan untuk mengukur faktor individu ini 

diadaptasi daripada instrumen Holton et al. (2000).  

1.8.3 Persekitaran Kerja 

Menurut Cromwell dan Kolb (2004), persekitaran kerja dirujuk sebagai iklim 

pemindahan atau faktor-faktor persekitaran kerja yang dilihat oleh pelatih untuk 

menggalakkan atau tidak menggalakkan penggunaan pengetahuan, kemahiran dan 

kebolehan yang dipelajari dalam latihan dan di tempat kerja. Dengan ini, persekitaran 

kerja dalam kajian ini merujuk kepada situasi tempat bekerja iaitu sekolah, tempat 

bagi guru melakukan tugasan. Faktor persekitaran kerja dalam kajian ini meliputi 

keadaan dan situasi sekeliling termasuk sokongan pentadbir sekolah, rakan sekerja, 

peluang untuk mempraktikkan, keengganan atau keterbukaan untuk berubah dan 

maklum balas prestasi yang mempengaruhi pekerjaan guru sepanjang waktu bekerja. 

Instrumen yang digunakan untuk mengukur persekitaran kerja dalam kajian ini juga 

mengadaptasi daripada instrumen yang dibina oleh Holton et al. (2000). 

1.8.4 Reka Bentuk Latihan 

Faktor reka bentuk latihan merujuk kepada perancangan lengkap tentang intervensi 

pembelajaran yang biasanya berdasarkan analisis keperluan latihan dan matlamat 

organisasi atau aktiviti-aktiviti yang dilaksanakan semasa latihan (Burke & Hutchins, 

2008). Dalam kajian ini ia merujuk kepada kandungan latihan, kaedah latihan, 

pensyarah dan keperluan latihan yang dipelajari oleh guru di tempat latihan. 

Instrumen kajian ini bagi mengukur reka bentuk latihan mengadaptasi instrumen 

yang dibina oleh Holton et al. (2000) dan Sakinah (2003). 

1.8.5 Akauntabiliti 

Akauntabiliti ditakrifkan sebagai sejauh mana organisasi, budaya dan pengurusan 

menjangkakan pelatih untuk menggunakan pengetahuan dan kemahiran yang terlatih 

di tempat kerja dan memastikan mereka bertanggungjawab untuk berbuat demikian 

(Brinkerhoff & Montesino, 1995; Kontoghiorghes, 2002). Dalam kajian ini, 

akauntabiliti merujuk kepada sifat kebertanggungjawaban guru untuk mengaplikasi 

apa yang dipelajari dari segi pengetahuan, kemahiran dan sikap ke sekolah. 

Instrumen bagi mengukur akauntabiliti dalam kajian ini mengadaptasi instrumen The 

2010 FedView Survey dan yang dibina oleh Hochwarter et al. (2003). 

1.9 Rumusan 

Kebanyakan pihak pengurusan sekolah melahirkan kekecewaan kerana tidak dapat 

melihat pemindahan latihan dilaksanakan di sekolah oleh guru-guru yang telah 

dihantar menghadiri sebarang kursus yang sangat penting untuk diaplikasikan dalam 

sekolah. Namun demikian, kekecewaan ini tidak disertai oleh usaha yang 

bersungguh-sungguh untuk mengenal pasti faktor yang akan mempengaruhi 

pemindahan latihan secara optimum. 

Kajian ini dijalankan adalah untuk mengkaji faktor yang mempengaruhi dalam 

pemindahan pengetahuan, kemahiran dan sikap di kalangan guru-guru sekolah 

rendah di daerah-daerah Negeri Selangor. Tujuannya adalah untuk menentukan 

hubungan faktor-faktor individu, persekitaran kerja, reka bentuk latihan dan 

akauntabiliti dengan pemindahan latihan guru selepas melanjutkan pelajaran di 

peringkat ijazah. Aspek-aspek yang dikaji meliputi faktor seperti keyakinan diri, 

keupayaan, motivasi, ekspektasi terhadap prestasi, sokongan pentabdir sekolah, 

sokongan rakan sekerja, maklum balas prestasi, keengganan atau keterbukaan 

kelompok untuk berubah, peluang mempraktikkan, kandungan latihan, kaedah 

latihan, pensyarah, bahan latihan dan akauntabiliti merupakan isu yang sangat 

penting untuk memastikan pemindahan latihan berlaku dengan sepenuhnya di 

sekolah. 

